
Наспяванне рэвалюцыннан сітуацыі.

Развіццё капіталістычных адносін як у прамысловасці, так і ў сельскай гаспадарцы суправаджалася масавым збядненнем насельніцтва і ўзмацненнем класавай барацьбы. Асабліва цяжкім было становішча рабочага класа. Уладальнікі прамысловых прадпрыемстваў імкнуліся кампенсаваць нізкую прадукцыйнасць працы павелічэннем рабочага дня. Сярэднегадавая заработная плата рабочых у Беларусі была на 31% ніжэй, чым у Расіі у цэлым. Закон, абмяжоўваючы працягласць рабочага дня да 11,5 гадзін, байкатаваўся фабрыкантамі, а ў рамесных майстэрнях яго працягласць дасягала 14—15 гадзін. Усё гэта вяло да нарастання рабочага руху, асабліва стачачнай барацьбы. Большасць стачак гэтага перыяду насіла эканамічны харакгар. У 1898—1900 гг. у Беларусі было зарэгістравана 178 эканамічных стачак. Па прыблізных падліках агульная колькасць забастоўшчыкаў у іх дасягнула 6,4 тыс., а сума забастовачных чалавекадзён — 87 тыс. Найболыы актыўна у стачачнай барацьбе ўдзельнічалі рабочыя скуранаабутковай, харчовай, дрэваапрацоўчай, швейнавязальнай і металаапрацоўчай галін. На іх долю прыходзілася 83% усіх стачак, 85% стачачнікаў і 91% забастовачных чалавекадзён. Па ступені стойкасці ў барацьбе наперадзе ішлі рабочыя скуранаабутковай прамысловасці, услед за імі — харчавікі, швейнікі, дрэваапрацоўшчыкі, будаўнікі, металісты. У першых колькасць забастовачных чалавекадзён складала 21,5, у апошніх — 8. У параўнанні з 1895—1897 гг. агульная колькасць стачак павялічылася ў 1,6 раза, стачачнікаў — у 1,3, а забастовачных чалавекадзён — у 2 разы.
У 1898— 1900 гг. у Беларусі значна пашырыўся і палітычны рух рабочых. Найбольшую актыўнасць у палітычнай барацьбе праявілі рабочыя Віцебска. Яны арганізавалі 3 калектыўныя забастоўкі (у тьш ліку адну агульнагарадскую), 4 вулічныя дэманстрацыі і 5 масовак, у якіх па прыблізных падліках удзельнічала каля 6,4 тыс. чалавек. Два выступленні тыпу дэманстрацый былі зарэгістраваны ў Гродне, у якіх удзельнічала каля 2 тыс. чалавек, два ў Мінску — каля 600 чалавек і адно ў Смаргоні — каля 100 чалавек. У гэтых жа населеных пунктах, а таксама у Гомелі, праводзіліся палітычныя масоўкі. Агульная колькасць апошніх дасягнула 20, а іх удзельнікаў— каля 4,3 тыс. чалавек. У параўнанні з 1895—1897 гг. гэтыя лічбы ўзраслі ў 1,7—3,5 раза. У ходзе вулічных выступленняў віцебскіх рабочых двойчы мелі месца сутыкненні з паліцыяй і салдатамі.
У 1901—1904 г. рабочы рух у Беларусі падняўся на новы, якасна больш высокі ўзровень. Агульная колькасць стачак дасягнула лічбы 361. Вядучую ролю ў руху ўжо ігралі рабочыя буйных прамысловых прадпрыемстваў. Значна ўступаючы ў колькасных адносінах рабочым дробнай вытворчасці, яны складалі ўжо 53% стачачнікаў і далі 64% забастовачных чалавекадзён. У 2,4 раза пашырылася геаграфія рабочага руху. Эканамічнымі стачкамі ў 1901—1904 гг. былі ахоплены рабочыя 56 населеных пунктаў Беларусі, у тым ліку 24 гарадоў, 25 мястэчак і 7 памешчыцкіх маёнткаў. Па няпоўных даных, у Мінску на працягу чатырох гадоў у барацьбе за паляпшэнне свайго становішча ўдзельнічала каля 3,6 тыс. рабочых, у Гродне — 2,7 тыс., Пінску — 2 тыс., Смаргоні 1,5 тыс., Магілёве — 1,3 тыс., Гомелі і Барысаве — па 1 тыс. чалавек. 3 246 забастовак, па якіх маюцца неабходнЬІя звесткі, былі вынграны 147 (60%), прайграны — 76 (31%), закончыліся кампрамісам — 23 (9%).
У 1901—1904 гг. рабочыя Беларусі арганізавалі 47 палітычных стачак, якія праходзілі ў 13 гарадах і 8 мястэчках. У іх прыняло ўдзел каля 34 тыс. чалавек. У параўнанні з 1895—1900 гг. колькасць стачак павялічылася амаль у 16 разоў, стачачнікаў і забастовачных чалавекадзён — у 9,4 раза, населеных пункгаў, ахопленых рухам, — у 21 раз. Па тэмпах росту палітычныя стачкі заметна абганялі эканамічныя. Лік іх удзельнікаў за 1901—1904 гг. аказаўся |І у 1,7 раза большы, чым эканамічных. Па палітычных матывах штогод у сярэднім баставала 8,5 тыс. рабочых, у той час як па эканамічных — каля 5 тыс.
Пад уплывам рабочага руху шырылася таксама барацьба сялянства супраць сваволу памешчыкаў і перажыткаў феадалізму. У 1900—1904 гг. на тэрыторыі Беларусі былі зарэгістраваны 143 сялянскія выступленні. Асноўную частку з іх складала барацьба за зямлю, адкрытыя захопы памешчыцкіх зямель. Барацьба за зямлю суправаджалася вострымі сутыкненнямі паміж сялянамі і памеш чыцкай адміністрацыяй, у якія, як правіла, умешваліся паліцыя І войскі. Барацьба за сервітуты пры гэтым набывала зацяжны характар, а ў многіх памесцях працягвалася гадамі. Найбольш буйныя выступленні ў барацьбе за сервітуты мелі месца ў Ваўкавыскім, Брэсцкім і Слонімскім уездах Гродзенскай губерні.
Напружаная барацьба паміж сялянамі і памешчыкамі ішла таксама пры размежаванні зямель, фактычнае карыстанне якімі далёка не заўсёды супадала з дакументамі і планамі 60х гадоў, складзенымі пры адмене прыгоннага права. Памешчыкі імкнуліся прысвоіць сабе спорныя землі і ўцягвалі сялян у працяглыя судовыя працэсы. Выігрываючы іх, яны з дапамогай паліцыі адымалі ў сялян адсуджаныя землі. У сувязі з гэтым нярэдка на спорных землях адбываліся крывавыя сутычкі сялян з паліцыяй. Выступленні сялян у сувязі з размежаваннем зямель адбываліся ва ўсіх губернях Беларусі. У Магілёўскай і Віцебскай губернях у многіх памесцях сяляне захоплівалі і іншыя памешчыцкія землі.
Шырока распаўсюджанымі формамі сялянскага руху былі таксама патравы і самавольная пасьба жывёлы на памешчыцкіх землях. Даведзеныя да крайнасці сваволам памешчыкаў, сяляне часта прыбягалі і да такой формы барацьбы, як падпалы памешчыцкіх будынкаў. Падпальваючы іх, яны помсцілі памешчыкам за судовыя праследаванні, штрафы за патравы і лясныя парубкі, за захват сервітутных угоддзяў і г. д. Найбольш вострай формай барацьбы былі сутыкненні з адміністрацыяй памешчыцкіх памесцяў і паліцыяй. Часцей за ўсё яны мелі месца пры спагнанні паліцыяй з сялян штрафаў і падаткаў. Сутыкненні і супраціўленне набывалі розныя формы: ад пасіўнага супраціўлення да нападаў усёй вёскай на памешчыкаў і прадстаўнікоў паліцыі. Такія формы барацьбы аб'ектыўна насілі у той ці іншай меры палітычны характар. У 1901 г, напрыклад, разгарэлася напружаная барацьба сялян у Дзісненскім уездзе на глебе размежавання зямлі графа Плятэра. Яна ахапіла вёскі Сіповічы, Стаўрова, Вогінка, Хвасты і інш. Некалькі сот сялян гэтых вёсак, узброіўшыся сякерамі, віламі, рыдлёўкамі, каламі і качэргамі, не дапусцілі да працы землямераў і рассеялі шматлікі атрад паліцэйскіх, прыбыўшых на ўсмірэнне «бунтаўшчыкоў».
Буйнае хваляванне сялян успыхнула ў тым жа годзе у Ашмянскім уездзе Віленскай губерні. Яно ахапіла 3 тыс. чалавек з шасці валасцей. Сяляне не дазволілі землямерам праводзіць размежаванне зямель і сілай прагналі больш ста паліцэйскіх, якія імкнуліся «навесці парадак». Гэта выступленне было падаўлена з дапамогай батальёна салдат і двух соцен казакаў, якіх суправаджаў сам губернатар.
Большасць сялянскіх выступленняў адбывалася па першай лініі класавай барацьбы ў вёсцы, г. зн. па лініі барацьбы сялянства супраць памешчыкаў, прыгонніцкіх перажыткаў і царскай адміністрацыі. Другая лінія класавай барацьбы —барацьба наёмных сельскагаспадарчых рабочых і сялянскай беднаты супраць кулацтва і прадпрымальнікаў — знаходзілася яшчэ ў пачатковай стадыі. Але яна ўжо мела месца і была прадвеснікам будучага руху сельскагаспадарчых рабочых.
Многія выступяенні рабочага класа і некаторыя сялянскія хваляванні разгортваліся непасрэдна пад уздзеяннем сацыялдэмакратычнай агітацыі. У верасні 1901 г. у Мінску па закліку сацыялдэмакратаў адбылася масавая дэманстрацыя рабочых у сувязі з адпраўкай палітычных ссыльных у Сібір. Такая ж дэманстрацыя 24 лістапада гэтага ж года была арганізавана ў Віцебску. У ёй удзельнічала каля 700 чалавек. Усе дэманстрацыі ў Беларусі ў 1899—1901 гг. былі арганізаваны сацыялдэмакратамі, а асноўную масу іх удзельнікаў складалі рабочыя.
Пашырэнне рабочага руху і ўплыў на яго сацыялдэмакратаў выклікала сур'ёзную занепакоенасць царызму. У яго палітыцы пачалі праяўляцца нават некаторыя хістанні. Гэта знайшло адлюстраванне у так званай «зубатаўшчыне». Сутнасць гэтай палітыкі, ініцыятарам якой быў начальнік Маскоўскага ахоўнага аддзялення палкоўнік С. В. Зубатаў, заключалася ў тым, каб убіць клін паміж сацыялдэмакратыяй і рабочым рухам. Зубатаў прапанаваў ураду ўзяць на сябе клопаты аб задавальненні злементарных эканамічных і культурных патрабаванняў рабочых з тым, каб ліквідаваць глебу для антыўрадавай агітацыі, ізаляваць і нізвесці да распаду сацыялдэмакратычныя арганізацыі. Ён спадзяваўся прадухіліць такім чынам палітычную барацьбу пралетарыята з самадзяржаўем.
Зубатаўцы арганізоўвалі нядзельныя нарады, на якіх чыталіся лекцыі і праводзіліся дыспуты на тэмы з жыцця рабочых. У маі 1901 г. яны падтрымалі забастоўку рабочых слясарных майстэрняў і з дапамогай жандармскага палкоўніка Васільева прымусілі гаспадароў увесці прадугледжаны законам 12гадзінны рабочы дзень з 2гадзінным перапынкам. Гэтая перамога падняла аўтары^тэтзубатаўцаў сярод рамесных рабочых г. Мінска. У ліпені 1901 г. яны стварылі яўрэйскую незалежную рабочую партыю (ЯНРП). Яна прапагандавала неабходнасць паслушэнства ўладам і поўнае палітыканеўмяшанне рабочых, павышэнне «па меры магчымасці» эканамічнага і культурнага ўзроўню яўрэйскага пралетарыяту шляхам стварэння кас узаемадапамогі, асветніцкіх клубаў, шырокіх экана мічных арганізацый і г. д. Аддзяленні ЯНРП у хуткім часе з'явіліся і ў іншых гарадах Беларусі. Карыстаючыся падтрымкай дэпартамента паліцыі, ЯНРП арганізоўвала стачкі, легальныя агульнагарадскія і цэхавыя культурнаасветныя вечары рабочых, чытанні, лекцыі, на якія збіралася да 1,5 тыс. чалавек. На іх вялася палеміка з бундаўцамі. У выніку да канца 1901 г. з Мінскай арганізацыі Бунда перайшло ў ЯНРП 15 з 20 прафесіянальных саюзаў рамесных рабочых і яна амаль распалася.
Кампанію па выкрыццю правакатарскай сутнасці зубатаўшчыны першым пачаў Бунд. Да яго далучыліся газета «Іскра» і некаторыя арганізацыі РСДРП, эсэраў і іншых рэвалюцыйных партый. Супраць зубатаўцаў выступілі і прадпрымальнікі. Ваўрадавыя ўстановы пасыпаліся скаргі на незаконнасць іх дзейнасці, парушэнне правоў уласнасці і г. д. Урад вымушаны быў адмовіцца ад паслуг Зубатава. Пазбаўленая падтрымкі паліцыі, дыскрэдытаваная агітатарамірэвалюцыянерамі, ЯНРП таксама страціла уплыў сярод рабочых і летам 1903 г. самараспусцілася, праўда «паліцэйскі сацыялізм» у 1904 г. адрадзіўся ў Пецярбургу ў форме «гапонаўшчыны», набыў шьфокі ўплыў сярод рабочых сталіцы і стаў адной з прычын трагічных падзей Крывавай нядзелі 9 студзеня 1905 г.
Для барацьбы з рэвалюцыйным рухам у заходніх губернях, у прыватнасці з Бундам, царскі ўрад па ініцыятыве Зубатава пробаваў выкарыстаць і сіянісцкія арганізацыі, якія пачалі ўзнікаць на тэрыторыі Беларусі ў канцы XIX — пачатку XX ст. Ідэйныя карані сіянізму бяруць пачатак з біблейскіх догм аб «богавыбранасці яўрэйскага народа», а сутнасць яго зводзіцца да сцвярджэння існавання «сусветнай яўрэйскай нацыянальнай дзяржавы», якая павінна пазбавіць яўрэяў ад «вечнага» антысемітызму. Вялікую ролю ў стварэнні і прапагандзе ідэалогіі сіянізму адыграў аўстрыйскі журналіст Тэадор Герцль. Выданая ім у 1886 г. кніга «Яўрэйская дзяржава» стала палітычным маніфестам сіянізму. Ім жа ў 1897 г. у Базелі быў арганізаваны першы кангрэс сіяністаў, які паклаў пачатак Сусветнай сіянісцкай арганізацыі (ССА). Прынятая на гэтым кангрэсе праграма прадугледжвала стварэнне для яўрэйскага народа праваабарончага прыстанішча ў Палесціне, для чаго было прызнана неабходным садзейнічаць засяленню яго яўрэйскімі земляробамі і рамеснікамі, арганізоўваць мясцовыя і агульныя саюзы ўсяго яўрэйскага народа згодна з законамі розных краін, развіваць нацыянальную самасвядомасць яўрэяў і прадпрымаць усе меры для таго, каб атрымаць згоду дзяржаў для дасягнення мэтаў сіянізму.
У адпаведнасці з гэтай праграмай Герцль высунуў лозунг няўдзелу яўрэяў у рэвалюцыйным руху тых краін, дзе яны жывуць, паколькі гэты рух не можа прынесці ніякой карысці яўрэям, а толькі настроіць правячыя колы гэтых краін супраць іх.
Сусветная сіянісцкая арганізацыя з самога пачатку свайго існавання разгарнула шырокую агітацыйную дзейнасць, у тым ліку і на тэрыторыіі Беларусі. Вялася агітацыя за перасяленне яўрэяў у Палестыну, за збор сродкаў (шэкеляў) на выкуп яе у Турцыі і гаспадарчае асваенне, культываваўся сярод яўрэйскіх мас нацыянальнарэлігійны фанатызм і недавер да іншых народаў.
Колькасць сіянісціх арганізацый у Беларусі хутка расла. Ужо у 1898 г. у Мінскай, Магілёўскай і Віцебскай губернях іх налічвалася 54, у 1902 г. — 92. Царскія ўлады не перашкаджалі іх дзейнасці. Наадварот, у 1902 г. яны дазволілі правесці ў Мінску Усерасійскі сіянісцкі з'езд.
Пашырэнне ўплыву сіянізму на паўпралетарскія слаі прывяло да з'яўлення ў сіянісцкім руху радыкальных плыняў, у тым ліку «паалейцыён» — рабочых сіяністаў, якія прызнавалі неабходнасць удзелу яўрэйскіх рабочых у вызваленчай барацьбе, што прывяло да забароны ў 1903 г. сіянісцкага руху ў Расіі. Але гэтыя меры не маглі ўжо спыніць сіянісцкі рух. Ен развіваўся падпольна.
А што ж адбывалася ў гэты час у шэрагах сацыялдэмакратыі? У выніку арыштаў, меўшых месца ў сакавіку і ліпені 1898 г, РСДРП страціла свой ЦК і свой друкаваны орган «Рабочую газету». Пры адсутнасці праграмы і статута яна ізноў распалася на шэраг асобных самастойных арганізацый і камітэтаў. У канцы 90хтадоў амаль усе яны вялі барацьбу толькі за паляпшэнне эканамічнага становішча і павышэнне культурнага ўзроўню рабочага класа. Такі напрамак у сацыялдэмакратычным руху атрымаў назву «эканамізму». Падтрымліваў яго і Бунд, які ўваходзіў у склад РСДРП на правах аўтаномнай арганізацыі. Яму ўдалося ў гэтых абставінах значна ўмацаваць свае пазіцыі. Бундаўскія камітэты і групы былі створаны ва ўсіх уездных гарадах і мястэчках Беларусі. У 1901 г. IV з'езд Бунда, у супрацьвагу рашэнням I з'езду РСДРП, абвясціў сябе адзінай нацыянальнай партыяй яўрэйскага пралетарыяту ў Расіі і высунуў патрабаванне аб арганізацыйнай перабудове РСДРП на федэратыўных пачатках.
Барацьбу з эканамізмам і сепаратызмам Бунда у РСДРП узначалілі Г. В. Пляханаў і У. I. Ленін. 3 канца 1900 г. цэнтрам згуртавання расійскай рэвалюцыйнай сацыялдэмакратыі стала газета «Іскра», якая выдавалася пад іх кіраўніцтвам. Яна імкнулася заваяваць вядучую ролю ў РСДРП, а разам з тым і вядучую ролю ў рабочым руху краіны. «Іскра» вяла барацьбу з усімі партыямі і арганізацыямі, якія на яе погляд не стаялі на пазіцыях рэвалюцыйнага марксізму, або адступалі ад іх.
Лідэры Бунда адносіліся да «Іскры» насцярожана, а часам і варожа, мяшалі яе распаўсюджанню ў Літве і Беларусі. I тым не менш рэдакцыя газеты мела тут некаторыя сувязі, падтрымлівала адносіны з 25 гарадамі і мястэчкамі Беларусі. Крытыка ў «Іскры» «эканамізму» і «паліцэйскага сацыялізму» садзейнічала пераходу бундаўскіх камітэтаў да палітычнай барацьбы. Выступала «Іскра» і супраць рашэнняў IV з'езда Бунда. Яны характарызаваліся як праяўленні нацыяналізму і сепаратызму.
На II з'ездзе РСДРП, які праходзіў у ліпені 1903 г. перамогу атрымалі іскраўцы. 3 антыіскраўскіх пазіцый на з'ездзе выступілі толькі некалькі «эканамістаў» і дэлегацыя Бунда. З'езд прыняў распрацаваную рэдакцыяй «Іскры» праграму партыі, у якой яе канчатковай мэтай абвяшчалася заваяванне дыктатуры пралетарыяту і пабудова сацыялізму, а бліжэйшай — звяржэнне самадзяржаўя і ўстанаўленне дэмакратычнай рэспублікі. За гэтую праграму галасавалі і бундаўцы, але ў сувязі з адхіленнем падаўляючай большасцю дэлегатаў патрабавання аб арганізацыйнай перабудове РСДРП на прынцыпах федэрацыі, дэлегацыя Бунда заявіла аб выхадзе з партыі і пакінула з'езд. Барацьба на з'ездзе завяршылася расколам іскраўцаў па арганізацыйнаму пытанню на бальшавікоў і меншавікоў. Бальшавікі на чале з У. I. Леніным выступалі за стварэнне строга заканспіраванай і цэнтралізаванай партыі з безумоўным падпарадкаваннем ніжэйстаячых арганізацый цэнтру. Меншавікі, да якіх у хуткім часе пасля з'езда далучыўся Г. В. Пляханаў, адверглі ленінскія арганізацыйныя прынцыпы, звязваючы з імі магчымасць устанаўлення ў партыі дыктатуры цэнтра і культа правадыра. Пасля з'езда паміж бальшавікамі і меншавікамі разгарнулася безкампрамісная барацьба за кіруючую ролю ў партыі. Ленін быў вымушаны выйсці з вышэйшых органаў РСДРП. Але да канца 1904 г. яму удалося стварыць балыыавіцкія арганізацыйныя цэнтры, у тым ліку газету «Наперад», якія павялі барацьбу за скліканне III з'езда РСДРП.
У сувязі з выхадам Бунда з РСДРП прыхільнікі «Іскры» з дапамогай ЦК разгарнулі актыўную дзейнасць па стварэнню на тэрыторыі Беларусі мясцовых арганізацый сваёй партыі. Нягледзячы на супраціўленне Бунда, у канцы 1903 і ў 1904 г. яны з'явіліся ў Мінску, Гомелі, Віцебску, Барысаве, Бабруйску, Магілёве, Мозыры, Полацку, Оршы, Горках, Копылі і інш. населеных пунктах. Узначалілі іх Палескі і ПаўночнаЗаходні камітэты РСДРП, створаны ЦК партыі ў студзені—сакавіку 1904 г. Ва ўнутрыпартыйнай барацьбе яны яшчэ даволі доўга займалі прымірэнчую пазіцыю і толькі ў пачатку 1905 г. выказаліся за скліканне III з'езда РСДРП, гэта значыць, падтрымалі бальшавікоў.
Станаўленне рэвалюцыйнай сацыялдэмакратыі праходзіла таксама ў жорсткай барацьбе з народніцкай ідэалогіяй. Пасля разгрому «Народнай волі» народніцтва распалася на тры плыні. Адна яе частка стала ўсё больш і больш арыентавацца на гегемонію буржуазіі ў рускай рэвалюцыі і перайшла ў шэрагі ліберальнай буржуазнай інтэлігенцыі; другая, якая пазней склала ядро будучай партыі сацыялістаўрэвалюцыянераў (эсэраў), — засталася на пазіцыях радыкальнай дробнай буржуазіі і вагалася паміж буржуазіяй і пралетарыятам; і, наканец, трэцяя частка пачала схіляцца да марксізму, арыентуючыся на развіваючыйся і растучы клас наёмных рабочых — пралетарыят. Спачатку найбольш шматлікай і ўплывовай групай былі ліберальныя, або як іх яшчэ называлі, легальныя народнікі. У іх шэрагах вырасла праграма, разлічаная на тое, каб «зацыраваць», «палепшыць» становішча сялянства пры захаванні асноў існуючага ладу. Ліберальныя народнікі ўжо не марылі аб сялянскай рэвалюцыі, а толькі прасілі царызм усё добра ўладзіць.
Агульнае ажыўленне грамадскапалітычнага жыцця на рубяжы XIX — XX стст. выклікала актывізацыю нелегальных народніцкіх груп і гурткоў, узнікшых на абломках «Народнай волі» і перш за ўсё такіх з іх, як «Група старых нарадавольцаў», «Група маладых народавольцаў», «Загранічны саюз сацыялістаўрэвалюцыянераў» і інш. Да гэтага часу адносяцца і спробы іх аб'яднання ў леванародніцкую партыю сацыялістаўрэвалюцыянераў. Найбольшую ролю ў стварэнні партыі і фарміраванні яе праграмы адыгралі «Рабочая партыя палітычнага вызвалення Расіі», «Паўднёвая партыя сацыялістаўрэвалюцыянераў» і «Аграрнасацыялістычная ліга».
«Рабочая партыя палітычнага вызвалення Расіі» ўзнікла ў Мінску ў 1899 г. і мела свае групы ў Пецярбургу, Екацярынаславе, Беластоку, Жытоміры, Дзвінску, Бердзічаве. На чале яе стаяў мінскі ўрач Г. А. Гершуні, яры прапаведнік тактыкі індывідуальнага тэрору. У 1900 г. яна была разгромлена паліцыяй, а яе ўцалеўшыя групы ўліліся затым у партыю эсэраў. Кіраўнік партыі Г. А. Гершуні стаў кіраўніком баявой арганізацыі ПСР, якая ажыццяўляла тэрарыстычныя акты.
У канцы 1900 г. за граніцай пачаліся перагаворы асноўных народніцкіх арганізацый, існаваўшых у гэты час у Расіі і на эміграцыі, у выніку якіх у студзені 1902 г. было абвешчана аб стварэнні партыі сацыялістаўрэвалюцыянераў. Яе афіцыяльным органам была прызнана газета «Рэвалюцыйная Расія». Але партыя не спяшалася аформіць свае тэарэтычныя погляды і праграмныя патрабаванні. Першы з'езд, прыняўшы афіцыйную праграму, адбудзецца толькі ў снежні 1905 г. — студзені 1906 г., а да гэтага часу яе замянялі артыкулы, якія публікавліся ў партыйных газетах.
Якіх жа поглядаў прытрымліваліся эсэры ў гэты час? Пад уплывам марксізму эсеры ўжо слепа не верылі ў «сацыялістычныя інстынкты» сялянства і не лічылі яго вядучай сілай сацыялістычнай рэвалюцыі. Яны прызнавалі вядучую ролю ў рэвалюцыйным руху рабочага класа. У дакументах эсэраўскіх груп 1900—1904 гг. не ішла гаворка і аб перадачы зямлі абшчынам і наогул абшчына на першы план не высоўвалася. Толькі некаторыя групы выступалі за дадатковую прырэзку зямлі да сялянскіх надзелаў. «Паўднёвая партыя сацыялістаўрэвалюцыянераў» прызнавала неабходнасць нацыяналізацыі ўсёй зямлі і раздачы яе сялянам. Але гэта было толькі ўпачатку. Калі ж сялянскі рух актывізаваўся, эсэраўскія групы ізноў абвясцілі сялянства найбольш успрымальным да рэвалюцыйнай прапаганды і сталі супрацьпастаўляць Расію Захаду, прапануючы засяродзіць галоўную ўвагу на распаўсюджанне сярод сялян аграрнасацыялістычнах ідэй. Рэвалюцыйныя выступленні сялянства парадзілі у іх новыя ілюзіі. У 1902—1904 гг. эсэраўскія арганізацыі ўзніклі ў Мінску, Віцебску, Гомелі і іншых гарадах Беларусі. У 1904 г. яны аб'ядналіся ў ПаўночнаЗаходнюю арганізацыю ПСР.
3 груп Польскай сацыялістычнай партыі (ППС), дзейнічаючых на тэрыторыі Беларусі, у чэрвені 1902 г. была створана Літоўская акруга, альбо ППС на Літве. Яна аб'яднала 5 з 17 існуючых у той час мясцовых рабочых камітэтаў ППС: у Сувалках, Беластоку, Гродне, Вільні і Коўна. ППС на Літве пачала выдаваць свой орган — газету «Валька» («Барацьба»). Яе першы нумар з'явіўся у кастрычніку 1902 г. 3 гэтага часу дзейнасць ППС на тэрыторыі Беларусі значна актывізавалася. У 1902—1904 гг. Гродзенскі рабочы камітэт ППС заснаваў партыйныя арганізацыі ў Індуры, Ваўкавыску, Слоніме, арганізаваў шэраг выступленняў гродзенскіх рабочых. 1 мая 1903 г. пад яго кіраўніцтвам у Гродне адбылося некалькі буйных сходак рабочых, на адной з якіх прысутнічала каля 2 тыс. чалавек.
Кіраўніцтва ППС адмоўна адносілася да Бунда, паколькі ён выступаў супраць барацьбы за незалежнасць Польшчы. Членам ППС забаранялася ўдзельнічаць у яго акцыях. Але ў Беларусі нельга было не лічыцца з Бундам. Вось чаму канферэнцыя Цэнтральнага Рабочага Камітэта ППС (чэрвень 1903 г., Вільня) у якасці выключэння дазволіла камітэтам ППС на Літве прымаць удзел у маніфестацыях Бунда. Каб супрацьстаяць Бунду, кіраўніцтва ППС у гэтыя гады актывізавала сваю работу сярод яўрэйскага насельніцтва. На VI з'ездзе ППС было вырашана стварыць у ППС асобную Яўрэйскую арганізацыю і яе кіруючы орган — яўрэйскі камітэт. Першая канферэнцыя Яўрэйскай арганізацыі ППС адбылася ў Гродне ў красавіку 1903 г, другая — у кастрычніку гэтага ж года. На ёй быў створаны Яўрэйскі камітэт. Пасля канферэнцыі на тэрыторыі Беларусі ў раёне дзейнасці ППС была створана сетка яўрэйскіх арганізацый ППС. Па даных на кастрычнік 1906 г. такія арганізацыі дзейнічалі ў Вільні, Гродне, Беластоку (да 150 чалавек у кожнай), Брэсце (да 200 чалавек), Пінску, Мінску. ППС на Літве выдавала на яўрэйскай мове газеты «Дэр Кампф» («Барацьба») і «Арбайтэр Штыме ін Літэ» («Рабочы голас у Літве»). Друкарня яўрэйскамоўных выданняў знаходзілася першапачаткова ў Любліне, а патым у Брэсце, Мінску і Вільні. Разгортваючы актыўную дзейнасць натэрыторыі Беларусі, ППС пільную ўвагу звяртала на беларускае пытанне. Яшчэ на III з'ездзе партыі (чэрвень 1895 г, Вільня) польскія сацыялісты прызналі неабходным для аслаблення царызму ўзмацніць працу па распальванню нацыянальнага сепаратызму народаў Расійскай імперыі, у тым ліку і беларусаў. Калі ў 1902 г. у Пецярбургу паўстала асветніцкая арганізацыя беларускага студэнцтва на чале з Вацлавам Іваноўскім, кіраўніцтва ППС праявіла зацікаўленасць да іх справы. Як сведчыць былы дзеяч ППС на Літве М. Вайнер, актыўны ўдзел у стварэнні гэтай арганізацыі прымаў адзін з лідэраў ППС А. Сулькевіч.
Маючы поўныя звесткі аб намеры беларускіх дзеячаў стварыць сваю ўласную сацыялістычную партыю, ППС на VI сваім з'ездзе (чэрвень 1902 г.) прыняла асобную рэзалюцыю па гэтаму пытанню. Было вырашана паслаць прадстаўнікоў ППС на арганізацыйны з'езд партыі, «каб выразіць ім сімпатыі і пажаданні, каб дажылі да незалежнасці і федэрацыйных адносін з намі». Адначасова ў рэзалюцыі сцвярджалася, што ППС пакідае за сабой права ўздзейнічаць на беларускі народ даступнымі сродкамі, не ўступаючы пры гэтым у супярэчнасць з інтарэсамі беларускай сацыялістычнай арганізацыі.
Першая беларуская нацыянальнарэвалюцыйная партыя — Беларуская Рэвалюцыйная партыя (БРП) была створана ў 1902 г. на базе культурнаасветных гурткоў беларускай моладзі, існаваўшых у Вільні, Мінску і Пецярбургу. У снежні 1903 г. у Вільні адбыўся першы з'езд партыі, на якім яна была перайменавана ў Беларускую Рэвалюцыйную Грамаду (БРГ). Арганізатарамі і ідэйнымі натхніцелямі партыі былі браты Іван і Антон Луцкевічы, К. Кастравіцкі (К. Каганец), В. Іваноўскі, А. Упасаў, Ф. Умястоўскі, А, Пашкевіч (Цётка), А. Бурбіс і інш. Амаль усе яны выходзілі з дробнай памеснай шляхты, а фактычна належалі да разначыннай інтэлігенцыі. Праграма БРГ, прынятая на першым з'ездзе ўтрымлівала асноўныя сацыялдэмакратычныя патрабаванні: ліквідацыю капіталістычнага ладу, пераход у грамадскую ўласнасць зямлі, сродкаў вытворчасці і камунікацый, 8гадзіннага рабочага дня, роўнай аплаты пры аднолькавай працы, дзяржаўнага страхавання ад нясчасных выпадкаў, краёвай аўтаноміі Беларусі і г. д. У 1904 г. БРГ была перайменавана ў БСГ (Беларускую Сацыялістычную Грамаду).
У першыя гады свайго існавання БРГБСГ актыўна ўзаемадзейнічала з ідэйна блізкімі ёй ППС, ПСР, Літоўскай сацыялдэмакратычнай партыяй, Латышскім сацыялдэмакратычным саюзам. Але найбольш цесныя кантакты яна падтрымлівала з ППС. Яшчэ у 1902—1903 гг. з дапамогай ГШС ёю былі выданы тры беларускамоўныя брашуры: «Гутарка аб тым, куды мужыцкія грошы ідуць», «Хто праўдзівы прыяцель беларускага народа», і «Як зрабіць, каб людзям было добра жыць на свеце». Брашуры былі надрукаваны ў друкарні ППС у Лондане і перавезены ў Гродна, дзе захоўваліся на кватэры прыхільніка ППС Людвіга Бяліцкага.
У 1904 г. ад імя ППС, БСГ, Літоўскай і Латышскай сацыялдэмакратычнай партый былі выданы антываенная адозва «Таварышы» на беларускай, польскай, літоўскай і латышскай мовах і адозва «Брацця сяляне!» на польскай і беларускай мовах ад імя ППС і БСГ. Супрацоўнічаючы з БСГ, ППС не збіралася ўступаць ёй ініцыятыву ў рабоце сярод беларускага насельніцтва. Актыўную агітацыю сярод беларусаў праводзілі члены гродзенскай арганізацыі ППС на Літве. У 1904 г. у Гродне ППС на Літве стварыла асобную друкарню для выдання беларускамоўных адозваў і брашур. Кіравала друкарняй жонка вядомага лідэра ППС Фелікса Перла. Перакладала тэксты на беларускую мову Яніна Міхнеўская («Пані»), якая была членам Гродзенскага Рабочага Камітэта ППС на Літве. Адозвы распаўсюджваліся сярод сялян бліжэйшых вёсак, а таксама ў Аўгустоўскім павеце Сувалкаўскай губерні. У снежні 1904 г. друкарня была разгромлена паліцыяй.
Лідэраў ППС хвалявала няпэўнасць БРГ і БСГ у пытанні аб будучых федэрацыйных адносінах з Польшчай. У праграме БСГ, прынятай на I з'ездзе, гэтае пытанне не ўздымалася. Гэта, відаць, з'явілася адной з прычын таго, што ППС у 1904 г. ініцыіравала стварэн не яшчэ адной беларускай арганізацыі — Сацыялістычнай партыі Белай Русі (СПБР). Дзеячы гэтай партыі — члены Гродзенскай арганізацыі ППС на Літве Браніслаў Шушкевіч, браты Станіслаў і Казімір Трушкоўскія, а таксама пэпээсаўцы з Варшавы Марыян Фальскі і Францішак Завадскі — паходзілі з Беларусі і ведалі беларускую мову. СПБР стварыла свае арганізацыі ў Варшаве, Гродне і Мінску. Партыя выдала некалькі адозваў — такія, як «Настаў час!», «Братцы мужыкі!», «Царская гаспадарка», «Якая карысць народу з выбарнага правіцельства», але большага зрабіць не здолела і спыніла сваю дзейнасць напрыканцы 1905 г.
У пачатку XX ст. у Беларусі дзейнічалі таксама групы сацыялдэмакратыі Каралеўства Польскага і Літвы (СДКП і Л). Яна была створана ў 1900 г. у Мінску. На чале яе стаялі Ф. Э. Дзяржынскі і С.Трусевіч. Партыя імкнулася да цеснага саюза з расійскім рэвалюцыйным рухам, стаяла на інтэрнацыяналісцкіх пазіцыях, вяла барацьбу з сепаратызмам ППС, узаемадзейнічала з Бундам. У красавіку 1906 г. на правах аўтаномнай арганізацыі ўступіла ў РСДРП.
Такім чынам, на рубяжы XIX — XX стст. на тэрыторыі Беларусі дзейнічала шэраг сацыялістычных партый, якія выражалі інтарэсы рабочых, сялян і іншых дэмакратычных слаёў насельніцтва. У якасці асноўнай мэты сваёй дзейнасці яны абвяшчалі пабудову сацыялістычнага грамадства. Але кожная з іх прытрымлівалася сваіх поглядаў на сацыялізм. Рознымі былі ў іх стратэгія і тактыка барацьбы.
У пачатку XX ст. пачаўся новы этап і ў развіцці расійскага лібералізму. Буржуазналіберальны лагер ужо выступаў за ліквідацыю неабмежаванай манархіі, увядзення ўсеагульнага выбарчага права і дэмакратычных свабод. У земскіх губернях злажыўся «Саюз земцаўканстытуцыяналістаў», за граніцай дзейнічаў «Саюз вызвалення» пад кіраўніцтвам П. Струве. У Беларусі буржуазнадваранская апазіцыя яшчэ не мела сваіх арганізацыйных цэнтраў.
Правы лагер — адкрыта рэакцыйны (памешчыкі, чыноўнікі, ваенная бюракратыя, праваслаўнае духавенства) імкнуліся захаваць неабмежаваную манархію, памешчыцкае землеўладанне, саслоўныя прывілеі дваранства, «адзіную і недзялімую імперыю». Іх падтрымлівалі царква, армія і паліцыя.
Абвастрэнню палітычнага напружання ў краіне садзейнічалі і пралікі ў знешняй палітыцы царызму, асабліва пад час рускаяпонскай вайны. Паражэнне Расіі ў вайне паскорыла крызіс самадзяррсаўя і нарастанне рэвалюцыйнай сітуацыі ў краіне.
Пачатак рэвалюцыі. Рэвалюцыйны рух у студзені – верасні 1905 г.

Рэвалюцыя 1905—1907 гг. па свайму сацыяльнаэканамічнаму зместу была буржуазнадэмакратычнай. Галоўнымі яе задачамі былі знішчэнне царызму і ўстанаўленне дэмакратычнай рэспублікі, канфіскацыя памешчыцкага землеўладання і перадача зямлі сялянам, увядзенне 8гадзіннага рабочага дня, рашэнне нацыянальнага пытання. Неабходна было пакончыць з вялікадзяржаўнай палітыкай царызму ў адносінах да нярускіх нацыянальнасцей і прадаставіць усім народам Расійскай імперыі роўныя правы і дэмакратычныя свабоды. З'яўляючыся па зместу буржуазнадэмакратычнай, рэвалюцыя 1905—1907 гт. па формах і метадах барацьбы была пралетарскай. Яе галоўнай рухаючай сілай быў рабочы клас.
Рэвалюцынныя выступленні на Беларусі ў гады першай рускай рэвалюцыі былі састаўной часткай усерасійскага вызваленчага руху. Разам з тым рэвалюцыйны рух на Беларусі насіў нацыянальнавызваленчы харакгар.
Выступаючы супраць вялікадзяржаўнай палітыкі царызму, беларускія рабочыя і сяляне змагаліся за нацыянальнае вызваленне і раўнапраўе, за ўсеагульнае бясплатнае навучанне на роднай мове, за свабоднае развіццё беларускай мовы і культуры. Гэтыя патрабаванні былі падпарадкаваны вырашэнню галоўнага пытання рэвалюцыі — знішчэнню самадзяржаўя, рэшткаў прыгонніцтва, дэмакратызацыі краіны.
Першая руская рэвалюцыя пачалася 9 студзеня 1905 п, калі загадзя падрыхтаваныя войскі па загаду цара ў розных месцах Пецярбурга расстралялі масавыя шэсці рабочых, якія накіроўваліся да Зімовага палаца, каб уручыць цару петыцыю з просьбай палепшыць становішча. У гэты дзень было забіта больш як 1 тыс. чалавек і каля 5 тыс. паранена. Гэтай акцыяй царскі ўрад спадзяваўся прадухіліць рэвалюцыю. Аднак залпамі па Дварцовай плошчы і ў іншых месцах была расстраляна не рэвалюцыя, а вера народа ў цара.
Вестка пра крывавае злачынства царызму хутка абляцела ўсю краіну і выкліьсала хвалю гневу і абурэння. Пралетарыят Расіі выказаў сваю падтрымку пецярбургскім рабочым стачкамі і дэманстрацыямі пратэсту. Студзеньскія падзеі адразу знайшлі водгук і на Беларусі.
У якасці ініцыятараў і кіраўнікоў палітычнага руху ў большасці гарадоў і мястэчак Беларусі выступілі партыі эсэраў, БСГ, ППС, РСДРП. Падзеі 9 студзеня ў Пецярбургу на доўгі час сталі галоўнымі матывамі іх агітацыйнай дзейнасці. У лістоўках і вусных выступленнях яны выкрывалі антынародную сутнасць самадзяржаўя і заклікалі мясцовых рабочых усімі сіламі падтрымаць гераічную барацьбу пралетарыяту сталіцы.
Студзеньскія стачкі пратэсту прайшлі ў Мінску, Гомелі, Гродне, Магілёве, Віцебску, Полацку, Брэсце, Мазыры, Ваўкавыску, Слоніме, Смаргоні і інш. Па даных беларускага даследчыка М. В. Біча, студзеньскі рух салідарнасці з рабочымі Пецярбурга ў цэлым ахапіў на Беларусі 30 гарадоў і мястэчак. Агульная колькасць стачачнікаў дасягала 34 тыс., што ў 2,7 раза пераўзыходзіла паказчык за ўвесь 1904 г.
У лютым—сакавіку 1905 г. хваля палітычных выступленняў знізілася, пераважалі забастоўкі з эканамічнымі патрабаваннямі. Яны ахоплівалі ўсё больш шырокія колы рабочых, якія, як правіла, не ўдзельнічалі ў студзеньскіх забастоўках. Баставалі, напрыклад, рабочыя запалкавых фабрык у Мазыры, Пінску і Койданаве, усіх кафляных заводаў у Копысі, у Лідзе — рабочыя піваварных заводаў, чыгуналіцейнага завода і гільзавай фабрыкі. Адна за адной успыхвалі забастоўкі на асобных прадпрыемствах у Мінску, Гродне, Віцебску, Рэчыцы, Бабруйску і іншых гарадах. У забастовачным руху пачалі ўдзельнічаць чыгуначнікі, рабочыя рамесных майстэрань, канторскія служачыя і інш. Яны патрабавалі скарачэння рабочага дня, павелічэння заработнай платы, паляпшэння ўмоў працы, дапушчэння ўдзелу сваіх прадстаўнікоў у вырашэнні пытанняў, звязаных з устанаўленнем расцэнак, прыёмам і звальненнем з работы і інш. Многія забастоўкі заканчваліся перамогай рабочых або частковымі ўступкамі прадпрымальнікаў.
Першая хваля рэвалюцыйных выступленняў пралетарыяту моцна паўплывала на сялянскія масы. На пачатку рэвалюцыі палітычныя хваляванні ахапілі вёску. Сяляне цікавіліся рэвалюцыйнымі падзеямі ў краіне, абмяркоўвалі пытанні аб пераходзе памешчыцкай зямлі ў іх рукі, адкрыта выказвалі незадаволенасць сваім становішчам. Да пачатку палявых работ найбольш пашыранай формай сялянскага руху былі парубкі памешчыцкіх лясоў, якія набылі адкрыты, а ў некаторых месцах і масавы характар.
Рэвалюцыйнымі настроямі была ахоплена вучнёўская моладзь, дэмакратычная інтэлігенцыя. Рэвалюцыйны рух паўплываў на ліберальную буржуазію і памешчыкаў. На пасяджэннях гарадскіх дум, сходах сельскагаспадарчых таварыстваў лібералы крытыкавалі «бюракратычны рэжым», патрабавалі рэформаў і склікання царом прадстаўнічай установы.
Новы ўздым рабочага руху быў звязаны са святкаваннем 1 Мая. Падрыхтоўка да гэтага свята адбывалася пад знакам мабілізацыі сіл пралетарыяту для ўзмацнення барацьбы супраць царызму і падрыхтоўкі ўзброенага паўстання. Выпускаліся лістоўкі, праводзіліся сходы і масоўкі. Дзень 1 Мая 1905 г. (18 красавіка ст. ст.) на Беларусі быў шырока аДзначаны забастоўкамі, дэманстрацыямі і маніфестацыямі. У Пінску забастоўка ахапіла ўсе прамысловыя і гандлёвыя прадпрыемствы, за выключэннем чыгуначных майстэрань. Паспяхова прайшла першаманская забастоўка ў Гродне. Прамысловагандлёвае жыццё горада было поўнасцю спынена. Першамайскія выступленні рабочых адбыліся таксама ў Мінску, Гомелі, Смаргоні, Ашмянах, Лідзе, Слоніме, Брэсце, Оршы і ў іншых гарадах і мястэчках. Усяго ў красавіку—чэрвені палітычны рух ахапіў 56 гарадоў і мястэчак Беларусі. Колькасць удзельнікаў палітычных стачак дасягнула 100 тыс. чалавек. Асаблівы ўздым яе назіраўся ў маі. Найбольш значныя выступленні адбыліся на металаапрацоўчых, дрэваапрацоўчых, гарбарных і харчовасмакавых прадпрыемствах Мінска, Віцебска, Слоніма, Гродна, Смаргоні, Пінска, Ашмян, Мазыра, Бабруйска, Барысава, Магілёва. Пераважная большасць стачак завяршылася ўступкамі прадпрымальнікаў. На некаторых прадпрыемствах быў устаноўлены 8гадзінны рабочы дзень. У падрыхтоўцы і арганізацыі эканамічных забастовак павялічвалася роля падпольных прафесійных саюзаў і мясцовых камітэтаў рэвалюцыйных партый.
У чэрвені шьфокі размах на Беларусі набылі выступленні салідарнасці з рабочымі Лодзі, Варшавы, Адэсы, ІванаваВазнясенска, з рэвалюцыйнымі матросамі Чарнаморскага флоту, якія ішлі ў авангардзе вызваленчага руху. У сувязі з рэпрэсіямі царызму ў названых гарадах на Беларусі праводзіліся палітычныя стачкі, дэманстрацыі, маніфестацыі, выдаваліся і шырока распаўсюджваліся лістоўкі.
У ліпені рабочыя Віцебска, Копысі, Гомеля, Рэчыцы, Мазыра, Магілёва, Бабруйска, Баранавіч, Слуцка, Шклова і іншых гарадоў і мястэчак па закліку мясцовых арганізацый РСДРП і Бунда агульнымі стачкамі, масавымі мітынгамі і вулічнымі дэманстрацыямі адзначылі паўгадавіну падзей крывавай нядзелі ў Пецярбургу і пачатку рэвалюцыі.
Вясною і летам 1905 г. пад непасрэдным уздзеяннем рабочага руху пачаўся масавы рэвалюцыйны рух сялянства, накіраваны супраць памешчыкаў і мясцовых органаў улады. За студзень—сакавік 1905 г. на Беларусі адбылося 51 сялянскае выступленне, а ў чэрвені ўжо 175. Першым найбольш значным выступленнем была забастоўка сялянпадзёншчыкаў і батракоў у чэрвені 1905 г., якая ахапіла амаль усе маёнткі Навагрудскага ўезда Мінскай губерні. У сакавіку—красавіку 1905 г. сялянскі рух ахапіў 13 уездаў, летам — 32, увосень ужо 35 уездаў Беларусі.
Галоўнай мэтай барацьбы, якая вызначала характар сялянскага руху, паранейшаму з'яўлялася знішчэнне памешчыцкага землеўладання. Распаўсюджанымі формамі сялянскіх выступленняў былі патравы памешчыцкіх угоддзяў, парубкі лесу, адказ ад выканання павіннасцей і ўплаты подацей, разгромы і падпалы маёнткаў. У шэрагу ўездаў адбываліся сутычкі сялян з паліцыяй, войскам і памешчыцкай адміністрацыяй.
Значна ўзмацнілася ў гэты час дзейнасць у вёсцы мясцовых арганізацый РСДРП, ПСР, БСГ, а таксама асобных рабочых, якія прыязджалі з гарадоў і прамысловых цэнтраў. Менавіта пры іх дапамозе пашыраліся новыя для вёскі формы руху — забастоўкі, палітычныя сходы і мітынгі. У заходняй частцы Беларусі, у раёнах значнага пашырэння капіталістычнага найму, забастоўкі і адхіленне ад работы былі на першым месцы. Пры гэтым пераважная большасць забастовак адбылася менавіта летам. Ва ўсходняй частцы Беларусі, дзе шырока практыкаваліся адработкі і сялянства пакутавала ад малазямелля, пераважалі такія віды руху, як парубкі лесу, пасьба жывёлы на памешчыцкіх пашах і на засеяных палях, падпалы, захопы зямлі.
Пад уплывам магутнага вясновалетняга ўздыму рэвалюцыі ўпершыню ў гісторыі Расіі сур'ёзна захісталася галоўная апора царызму — армія. Пра гэта сведчылі паўстанні на браняносцы «Пацёмкін» (у чэрвені 1905 г.) і іншых чарнаморскіх і балтыйскіх караблях, хваляванні ў шэрагу гарнізонаў сухапутных войск, у тым ліку на Беларусі. У канцы жніўня — пачатку верасня пачалося браджэнне сярод салдат 119га сапёрнага батальёна ў Брэсце. Моцныя хваляванні адбываліся сярод салдатлатышоў у Віцебску. Рэвалюцыйную агітацыю сярод іх вялі мясцовыя арганізацыі РСДРП і ПСР. Напалоханы рэвалюцыяй царскі ўрад узмацніў рэпрэсіі. Адначасова з мэтай аслабіць націск рэвалюцыйных сіл, раскалоць дэмакратычны лагер, прыцягнуць на свой бок ліберальную буржуазію Мікалай II апублікаваў 6 жніўня 1905 г. маніфест і закон аб скліканні законадарадчай думы, падрыхтаваны міністрам унутраных спраў Булыгіным. Паводле прынятага закона выбарчае права атрымлівалі ўласнікі з пэўным маёмасным цэнзам і сялянеземлеўласнікі. Удзельнічаць у выбарах не мелі права рабочыя і наогул асобы наёмнай працы, вайскоўцы, жанчыны, моладзь да 25 гадоў, інтэлігенцыя. 3 412 дэпутацкіх месцаў сялянству адводзілася 51, прычым, на думку ўрада, павінны былі быць выбраны дэпутатамі заможныя сяляне.
Буржуазналіберальныя групоўкі ў болышсці станоўча аднесліся да ўказу аб Думе. Меншавікі, не адмаўляючыся ад лозунгу Устаноўчага сходу, фаюычна падтрымалі згодніцкую пазіцыю лібералаў. Бальшавіцкая плынь РСДРП аб'явіла байкот антыўрадавай булыгінскай Думе. Байкот праводзіўся пад лозунгам барацьбы за далейшае развіццё рэвалюцыі, за падрыхтоўку ўзброенага паўстання і звяржэння царызму. Лозунг байкоту падтрымалі практычна ўсе партыі дэмакратычнага лагера, у тым ліку БСГ, ПСР, РСДРП, частка ліберальных саюзаў.
Адначасова рабочы клас Беларусі не спыняў барацьбу за 8гадзінны рабочы дзень, за экаыамічныя патрабаванні. У жніўні—ве расні баставалі гарбары Ашмян і Смаргоні, чыгуначнікі Гомеля, пераплётчыкі Гродна, рабочыя некаторых прадпрыемстваў Віцебска і г. д. Аднак у цэлым колькасць рэвалюцыйных выступленняў на Беларусі ў жніўні—верасні 1905 г. рэзка знізілася.

Кастрычніцкая палітычная стачка на Беларусі. Дыферэнцыяцыя грамадскапалітычных сіл.

Восенню 1905 г. рэвалюцыйны рух ахапіў усю краіну. Эканамічнае становішча спрыяла далейшаму ўздыму рэвалюцыйнага руху. Крызіс, які пачаўся ў некаторых галінах прамысловасці, а таксама неўраджай у шэрагу губерняў пагоршылі становішча працоўных. Каб паспяхова змагацца з рэвалюцыяй, царскі ўрад паспяшаўся закончыць рускаяпонскую вайну. 23 жніўня быў падпісаны мір. Вынікі ганебнай вайны вялікім цяжарам клаліся на плечы рабочых і сялян. Усё гэта павялічвала незадаволенасць шырокіх народных мас палітыкай царскага ўрада.
Новы ўздым рэвалюцыйнага руху пачаўся ў Маскве, дзе ў канцы верасня разгарнулася агульнагарадская стачка, якая суправаджалася вулічнымі маніфестацыямі і сутыкненнямі рабочых з паліцыяй і войскам. 7—17 кастрычніка па закліку Усерасійскага чыгуначнага саюза спыніўся рух на 26 чыгуначных магістралях. Спынілі работу фабрыкі і заводы, шахты і руднікі, пошта і тэлеграф. Эканамічнае жыццё краіны было паралізавана. У стачцы ўдзельнічала больш як 2 млн. чалавек.
Кастрычніцкая стачка насіла палітычны характар і праходзіла пад лозунгам звяржэння самадзяржаўя, устанаўлення дэмакратычнай рэспублікі і ўвядзення шырокіх дэмакратычных свабод. Яна суправаджалася масавымі мітынгамі, сходамі, дэманстрацыямі.
Рэвалюцыйная хваля хутка распаўсюдзілася і на Беларусь. У авангардзе рабочага руху ў кастрычніцкія дні тут ішлі чыгуначнікі і рабочыя буйных прадпрыемстваў. Таму ў гарадах якія з'яўляліся чыгуначнымі вузламі, рэвалюцыйная барацьба вылучалася найбольшай актыўнасцю, размахам і арганізаванасцю.
На важнейшых чыгуначных станцыях (Орша, Мінск, Баранавічы, Гомель, Пінск, Лунінец і інш.) рух цягнікоў быў спынены 10— 12 кастрычніка. Чыгуначнікаў падтрымалі рабочыя фабрык і заводаў, друкарняў, рамесных манстэрань, а таксама работнікі гандлю і сферы абслугоўвання., служачыя дзяржаўных устаноў, вучнёўская моладзь.
На чыгуначных станцыях і ў гарадах штодзённа праходзілі масавыя мітынгі, маніфестацыі і дэманстрацыі. Некаторыя з іх заканчваліся сутыкненнямі з паліцыяй і войскам.
Непасрэднымі арганізатарамі руху рабочых у час забастоўкі былі агульнагарадскія выбарчыя стачачныя камітэты і камісіі. У Маскве, Пецярбургу і некаторых іншых гарадах яны прынялі назву саветаў рабочых дэпутатаў. У гарадах Беларусі саветы прынялі характар кааліцыйных саветаў і камітэтаў, якія дзейнічалі на аснове пагадненняў і з мэтай каардынацыі дзеянняў розных рэвалюцыйных арганізацый.
Стачкі, якія пачаліся на бунных чыгуначных вузлах і ў прамысловых цэнтрах, значна паўплывалі і на рабочых павятовых гарадоў і мястэчкаў.
Кастрычніцкая хваля стачак ахапіла Бабруйск, Барысаў, Мазыр, Рэчыцу, Копысь, Шклоў, Ліду, Смаргонь, Слуцк, Нясвіж, Ігумен, Горкі. У многіх гарадах і мястэчках рух набыў палітычны характар. У рэвалюцыйнай барацьбе пачалі ўдзельнічаць і дэмакратычна настроеныя жыхары мястэчак Беларусі.
Да 17 кастрычніка Усерасійская палітычная стачка дасягнула апагею. Прамысловае і гандлёвае жыццё краіны было паралізавана. У многіх месцах наспявала паўстанне. У вайсковых часцях пашыраліся рэвалюцыйныя настроі. Стваралася своеасаблівая раўнавага сіл, калі царызм не мог падавіць рэвалюцыю, а рэвалюцыйныя сілы не маглі звергнуць самадзяржаўя. 17 кастрычніка Мікалай 11 падпісаў «Маніфест», паводле якога Дзяржаўная дума надзялялася заканадаўчымі паўнамоцтвамі, пашыраўся кантынгент выбаршчыкаў, абвяшчаліся свабода слова, друку, саюзаў і інш.
Царскі ўрад рабіў тактычны ход, абяцаючы даць свабоду, каб мець час сабрацца з сіламі і перайсці ў рашучы наступ на рэвалюцыю. На Беларусі змест маніфеста стаў вядомы 18 кастрычніка. Амаль ва ўсіх гарадах адбываліся мітынгі, дэманстрацыі. Розныя слаі насельніцтва выказвалі свае адносіны да «Маніфеста». У пераважнай большасці выпадкаў рабочыя з недаверам ставіліся да «Маніфеста» і падтрымалі лозунг «Далоў самадзяржаўе!» Пралетарыят патрабаваў сапраўднай свабоды.
Адразу ж пасля абвяшчэння «Маніфеста» царскія ўлады арганізавалі правакацыі, выкарыстоўвалі жорсткія рэпрэсіі для барацьбы з рэвалюцыяй. Масавыя расстрэлы і збіванне маніфестантаў, чарнасоценныя пагромы ахапілі і Беларусь. У Мінску ў дзень абвяшчэння маніфеста — 18 кастрычніка са згоды губернатара Курлова быў расстраляны дваццацітысячны мітынг на плошчы Віленскага вакзала. У выніку каля 100 чалавек было забіта, каля 300 паранена.
У той жа дзень адбыўся масавы мітынг у Віцебску. У сутычцы з салдатамі і казакамі 18 удзельнікаў мітынга было забіта і некалькі чалавек паранена. У Полацку войска і паліцыя таксама стралялі ў дэманстрантаў. Некалькі чалавек было забіта, шмат паранена. Крывавыя сутычкі адбыліся ў Смаргоні, дзе было цяжка паранена 10 дэманстрантаў.
Каб аслабіць рэвалюцыйныя сілы, царызм распальваў нацыянальную варожасць. Паліцыяй і чарнасоценцамі былі арганізаваны яўрэйскія пагромы ў Магілёве, Полацку, Оршы, Рэчыцы, Лоеве і іншых гарадах Беларусі.
Пралетарыят рашуча супраціўляўся гэтым злачынствам. У адказ на курлоўскі расстрэл рабочыя Мінска вырашылі працягваць стачку. У Віцебску і Полацку пры пахаванні рабочых, забітых у час дэманстрацыі, адбыліся мітынгі і масавыя маніфестацыі.
Царызму ўдалося адбіць кастрычніцкі націск рэвалюцыі. Паступова рэвалюцыйная хваля спала. У краіне ўстанавілася пэўная раўнавага сіл рэвалюцыі і контррэвалюцыі. У такіх умовах паскорылася дыферэнцыяцыя грамадскапалітычных сіл, якая праявілася ва ўзнікненні самых розных партый, саюзаў, арганізацый.
Пасля абвяшчэння маніфеста 17 кастрычніка буржуазія заняла пазіцыю актыўнай падтрымкі царызму ў барацьбе з рэвалюцыяй. Кансалідацыя палітычных сіл буржуазіі выявілася ў стварэнні ў кастрычніку 1905 г. сваіх палітычных партый, галоўнымі з якіх былі Канстытуцыйнадэмакратычная (кадэты) і «Саюз 17 кастрычніка» (акцябрысты). Сацыяльнай базай кадэтаў былі буржуазная інтэлігенцыя, сярэдняя, часткова дробная гарадская буржуазія і ліберальныя памешчыкі. Гэтая партыя ліберальнай буржуазіі намагалася дробнымі ўступкамі, прапагандай класавага міру падарваць сілы рэвалюцыі.
Для ўтварэння арганізацый кадэтаў на Беларусі зза адсутнасці земстваў і вышэншых навучальных устаноў спрыяльнай сацыяльнай глебы не было. Да вясны 1906 г. невялікія групы кадэтаў аформіліся толькі ў Магілёве і Пінску.
Кадэцкую партыю тут падтрымлівалі буржуазія (пераважна яўрэйская) і часткова (па агульнапалітычных і нацыянальных пытаннях) польскія памешчыкі і касцёлы.
Саюзніцай кадэтаў стала памешчыцкаклерыкальная Канстытуцыйнакаталіцкая партыя Літвы і Беларусі, створаная ў канцы 1905 — пачатку 1906 г. па ініцыятыве віленскага каталіцкага епіскапа барона Э. Ропа. Дзейнасць партыі разгортвалася галоўным чынам у Віленскай губерні, дзе большасць насельніцтва складалі католікі.
Партыя Ропа намагалася паралізаваць дзейнасць рэвалюцыйных партый сярод насельніцтва шляхам прапаганды асноўных палажэн няў кадэтскай праграмы, злучаных з «прынцыпамі каталіцызму». Выкарыстоўваючы апарат каталіцкай царквы, партыя вяла сярод веруючых прапаганду ў духу каталіцкага веравучэння. Ддя каталіцкага духавенства з дазволу царскага ўрада былі адкрыты спецыяльныя курсы, дзе вывучаліся розныя сацыяльныя пытанні і метады барацьбы з рэвалюцыйнымі партыямі, з рабочым і сялянскім рухам.
Арганізатарамі аддзелаў «Саюза 17 кастрычніка» у гарадах Беларусі выступалі, як правіла, мясцовыя рускія чыноўнікіманархісты, памешчыкі, праваслаўнае духавенства. Акцябрысты поўнасцю падтрымлівалі царскі ўрад і яго праграму, выкладзеную ў маніфесце 17 кастрычніка.
Пасля абвяшчэння маніфеста актывізаваліся і чарнасоценныя арганізацыі, у якія ўваходзілі памешчыкіпрыгоннікі, праваслаўнае духавенства, саноўная бюракратыя. Аддзяленні «Саюза рускага народа», «Праваслаўнага брацтва» і іншыя ўзніклі ў 1906 г. у Мінску, Гомелі, Віцебску, Оршы, Глыбокім і іншых гарадах і мястэчках Беларусі. Правыя выступалі за захаванне самадзяржаўя і па сутнасці адмаўлялі нават тыя ўступкі, якія былі абяцаны царом у маніфесце 17 кастрычніка. У кастрычніцкія дні і пазней яны супрацоўнічалі з паліцыяй, удзельнічалі ў яўрэйскіх пагромах, сутычках з рабочымі дружынамі ў ходзе дэманстрацый і мітынгаў, у забойствах рэвалюцыянераў. Праз свае выданні чарнасоценцы прапагандавалі манархізм, вялікадзяржаўны шавінізм і нацыянальную варожасць.
Нягледзячы на ўсе намаганні рэакцыі і ліберальнаманархічнай буржуазіі, падавіць рэвалюцыю не ўдалося. Рэвалюцыйны рух на Беларусі, як і ва ўсёй Расіі, працягваў развівацца. У кастрычніку— лістападзе 1905 г. актывізавалася дзейнасць партый рэвалюцыйнадэмакратычнага лагера. Небывалы размах набыла агітацыя — як пісьмовая (у газетах і лістоўках), так і вусная (на мітынгах і сходах). На Беларусі вялікай папулярнасцю карысталася газета «СевероЗападный край», якая выходзіла ў Мінску. У 1905 г. газета прыняла рэвалюцыйны накірунак. У многіх выпадках яна выкарыстоўвалася як трыбуна Мінскай арганізацыі РСДРП. Усё большы размах набывала стварэнне прафісійных саюзаў, як правіла, на партыйных платформах, найчасцей — РСДРП і Бунда. Адной з галоўных функцый прафсаюзаў з'яўлялася арганізацыя стачачнай барацьбы за паляпшэнне эканамічнага становішча рабочых і служачых. Тактыка бундаўцаў у прафсаюзным руху (стварэнне асобных прафсаюзаў яўрэнскіх рабочых) мела раскольніцкі характар і аслабляла яго.
Пад уплывам стачак, узброеных выступленняў рабочых супраць царызму восенню 1905 г. узнялася новая хваля сялянскага руху, якая па сваім размаху была значна мацнейшая, чым летам. У кастрычніку адзначана 54 выступленні сялян, у лістападзе — 154, у снежні — 286. Сялянскі рух стаў больш масавым і актыўным, чым вясной і летам 1905 г. Разнастайнымі былі яго формы: парубкі лесу (34%), разгромы і падпалы памешчыцкіх маёнткаў (11,9%), зняцце з работы батракоў, прыслугі і служачых у памешчыцкіх маёнтках (7,8%), забастоўкі сельскіх рабочых — пастаянных батракоў і падзёншчыкаў (7,3%). Восенню 1905 г. пашырыліся выступленні сялян супраць царскіх улад, паліцыі, чыноўнікаў (24,8%). Сярод іх значнае месца займалі адмаўленні ад выплаты падаткаў і павіннасцей (5,1%). Усё часцей адбываліся сутычкі з паліцыяй і войскамі (12%). Павялічылася колькасць антыўрадавых сходак, мітынгаў (6% ад агульнай колькасці выступленняў). У Слуцкім, Пінскім і Мазырскім уездах Мінскай губерні сяляне захоплівалі памешчыцкія землі. Асабліва актыўна яны змагаліся за сервітутныя землі і так званыя спрэчныя ўчасткі.
Царскі ўрад быў вымушаны пайсці на некаторыя ўступкі. 3 лістапада 1905 г. было абвешчана аб зніжэнні з 1 студзеня 1906 г. выкупных плацяжоў напалавіну, а з першага студзеня 1907 г. — аб іх поўнай адмене. Аднак гэтыя меры не супакоілі сялянскія масы. Надзеі ўрада з дапамогай дробных уступак адцягнуць іх ад рэвалюцыі не апраўдаліся.
Сялянскі рух восенню 1905 г. харакгарызаваўся не толькі больш шырокім размахам, але і ўзмацненнем вострых наступальных форм, палітычнай актыўнасцю мас. Упершыню былі створаны сялянскія арганізацыі, якія працавалі пад кіраўніцтвам РСДРП.
Узнік Усерасійскі сялянскі саюз, які з'яўляўся зародкам сялянскай палітычнай партыі. На Беларусі арганізацыі Сялянскага саюза былі створаны ў Віцебскай, Віленскай, Мінскай губернях. Іх дэлегаты прысутнічалі ў лістападзе 1905 г. на з'ездзе Сялянскага саюза ў Маскве.
Пад уздзеяннем Усерасійскай палітычнай стачкі, уздыму рабочага і сялянскага руху, палітычнай агітацыі сярод салдат, значна мацней, чым раней, завагалася армія. На лістапад і снежань 1905 г. прыпадае кульмінацыйны пункт салдацкага руху і на Беларусі. Буйныя выступленні ў гэты перыяд адбыліся ў Гродне, Магілёве, Бабруйску, Брэсце, Баранавічах. Аднак у цэлым хваляванні салдат, як і сялян, мелі разрознены характар і параўнальна хутка падаўляліся. Маса паўстаўшых салдат яшчэ не ясна ўсведамляла неабходнасць энергічнага прадаўжэння ўзброенай барацьбы і звяржэння царскага ўраду.
Кастрычніцкая палітычная стачка з'явілася важным этапам у развіцці рэвалюцыі, палітычнай школай для пралетарыяту і ўсіх працоўных горада і вёскі, яна падрыхтавала масы да пераходу да вышэйшай формы барацьбы — узброенага паўстання.
Снежаньскія падзеі на Беларусі.

У пачатку снежня 1905 г. царскі ўрад паспрабаваў авалодаць становішчам у краіне. Па яго ўказу былі закрыты некалькі дэмакратычных газет, забаронены Чыгуначны саюз, арыштаваны члены Пецярбургскага Савета рабочых дэпутатаў. У адказ 7 снежня ад імя Савета рабочых дэпутатаў, РСДРП, ПСР і Бунда была выдана адозва «Да ўсяго народа», якая фактычна заклікала да ўзброенага паўстання. У Маскве ў той жа дзень пачалася ўсеагульная палітычная стачка, якая 9 снежня перарасла ва ўзброенае паўстанне. На працягу 9 дзён дружыннікі вялі няроўную барацьбу з рэгулярнымі войскамі.
Паўстанні ўспыхнулі таксама ў Новарасійску, Сормаве, Севастопалі, Кранштаце, Харкаве, Чыце, Краснаярску, Уфе, Пярмі і іншых гарадах Расіі. Буйныя ўзброеныя выступленні адбыліся на Украіне, у Грузіі, Латвіі, Фінляндыіі.
Разам з пралетарыятам усёй краіны ўключыўся ў палітычную стачку і рабочы клас Беларусі. Першымі ўступілі ў барацьбу чыгуначнікі. Да іх далучыліся рабочыя прамысловых прадпрыемстваў. Аднак забастоўку чыгуначнікаў падтрымалі не ўсе атрады рабочага класа. Таму яна не дасягнула такога размаху, як у кастрычніку.
Важную ролю ў рэвалюцыйных падзеях адыгралі рабочыя Мінска. Раніцай 8 снежня Мінская арганізацыя РСДРП распаўсюдзіла лістоўку з заклікам да палітычнай стачкі. У той жа дзень Мінскі кааліцыйны савет заклікаў рабочых пачаць забастоўку. 8 снежня забастоўка ахапіла фабрыкі, заводы, транспарт. Да яе далучыліся навучэнцы. Па рашэнню кааліцыйнага савета працавалі толькі электрастанцыя, водаправод, хлебапякарні і аптэкі. У горадзе кожны дзень адбываліся масавыя мітынгі і сходы.
Войска ў горадзе было мала — каля 400 салдат і 150 казакоў. Прычым і яны былі недастаткова надзейныя, а ў час забастоўкі чыгуначнікаў атрымаць падмацаванні было немагчыма.
Улічваючы гэтыя абставіны, бальшавікі Мінска дзейсна рыхтаваліся да ўзброенага паўстання і захопу ўлады. На пасяджэннях кааліцыйнага савета яны прапанавалі раззброіць паліцыю, казакоў і ўзброіць рабочых, заклікалі савет стаць органам узброенага паў стання і рэвалюцыйнай улады. Аднак кааліцыйны савет, большасць у якім належала меншавікам, эсэрам і бундаўцам, выступіў супраць паўстання.
Улічваючы абстаноўку, бальшавікі на масавых мітынгах, што адбываліся на вакзале, у дэпо, майстэрнях і іншых месцах, павялі агітацыю за ўзброенае паўстанне. Аднак пачаць яго не ўдалося. Царская адміністрацыя зрабіла захады, каб падавіць забастоўку. 9 снежня губернатар Курлоў аб'явіў Мінск і губерню на становішчы надзвычайнай аховы. Пачаліся масавыя рэпрэсіі. Пад іх уплывам рабочыя дробных прадпрыемстваў і майстэрань пачалі адыходзіць ад забастоўкі. 12 снежня кааліцыйны савет прыняў рашэнне аб яе часовым спыненні. Гэта прывяло да дэзарганізацыі рабочых, што выкарысталі ўлады. Яны арыштавалі 15 снежня членаў кааліцыйнага савета. Пазбаўленая кіраўніцтва, забастоўка пайшла на спад. Барацьбу працягвалі толькі чыгуначнікі, якімі кіраваў вузлавы камітэт РСДРП, створаны ў лістападзе. Канчатковае спыненне стачкі ў Мінску было абумоўлена паражэннем снежаньскага ўзброенага паўстання ў Маскве.
Шырокі размах набылі выступленні ў Гомелі. Палітычная стачка тут пачалася 8 снежня. Акрамя чыгуначнікаў, у барацьбу ўключыліся прамысловыя рабочыя. Узначальваў стачку Гомельскі камітэт Усерасійскага чыгуначнага саюза. У той жа дзень быў спынены рух цягнікоў. Камітэт, які ў сваёй дзейнасці карыстаўся дапамогай баявой дружыны, стаў поўным гаспадаром на чыгуначньш вузле. Ён замяніў адміністрацыю выбранымі ад чыгуначнікаў, узяў на сябе ахову грамадскага парадку, абарону насельніцтва ад чарнасоценцаў, ахову чыгуначнай маёмасці, грузаў і г. д. Камітэт фактычна ажыццяўляў функцыі органа ўлады. Ён захапіў чыгуначны тэлеграф і выкарыстаў яго для развіцця забастоўкі.
Рэвалюцыйны камітэт вёў барацьбу за перарастанне забастоўкі ва ўзброенае паўстанне. Дзеля гэтага наладжваліся сувязі з вайсковымі часцямі. У чыгуначных майстэрнях, на станцыі і ў горадзе штодзённа адбываліся мітынгі. Але ў камітэце большасць належала прадстаўнікам дробнабуржуазных партый. Яго праграма была расплыўчатая, што шкодзіла арганізацыі ўзброенага паўстання. Спрыяльны момант для пачатку паўстання, калі паліцыя не асмельвалася ўжыць зброю, а войска было мала, не быў выкарыстаны. 18 снежня стала вядома, што ў горад рухаецца карная экспедыцыя пад камандаваннем генерала Арлова. Рэвалюцыйны камітэт прымаў пэўныя захады з мэтай не дапусціць яго ў горад, аднак беспаспяхова. 19—22 снежня стачка ў Гомелі была падаўлена.
9 снежня забаставалі чыгуначнікі станцыі Баранавічы. 1х падтрымалі салдаты другога чыгуначнага батальёна. Да 10 снежня баранавіцкі чыгуначны вузел быў поўнасцю паралізаваны. Стачкай кіраваў забастовачны камітэт. На станцыі, у дэпо, на лагерным пляцы чыгуначнай брыгады адбываліся мітынгі рабочых і салдат. 11 снежня група афіцэраў на чале з генералам Арцём'евым спрабавалі разагнаць мітынг і арыштаваць яго арганізатараў, але рабочыя і салдаты аказалі рашучае супраціўленне.
Забастоўшчыкі пачалі рыхтавацца да захопу ўлады ў горадзе. Дзеля гэтага яны захапілі станцыю, чыгуначны тэлеграф, пашкодзілі ўрадавую сувязь. 13 снежня ў Баранавічы прыбыла карная экспедыцыя генерала Арлова. Горад быў яб'яўлены на ваенным становішчы, забастовачны камітэт арыштаваны. Аднак чыгуначны рух не быў узноўлены.
Па падліках М. В. Біча, снежаньская палітычная стачка на Беларусі ахапіла 17 гарадоў і мястэчак, а з улікам дэманстрацый, мітынгаў, сутыкненняў з паліцыяй і войскам — 28 гарадоў і мястэчак. У стачках удзельнічалі каля 44 тыс. рабочых. Рэвалюцыйныя выступленні рабочых адбыліся таксама ў Мазыры, Пінску, Оршы, Віцебску, Гродне, Ваўкавыску, Лунінцы, Брэсце, Горках, Мсціславе і іншых гарадах і мястэчках. У авангардзе барацьбы ўсюды ішлі чыгуначнікі, стачкамі былі ахоплены не толькі вузлавыя, але і дробныя станцыі.
Чыгуначнікі Беларусі шмат зрабілі для таго, каб затрымліваць вайсковыя эшалоны і тым самым перашкаджаць правозкам войска да цэнтраў рэвалюцыйнай барацьбы, у першую чаргу для падаўлення ўзброенага паўстання ў Маскве.
Па накалу і напружанасці барацьбы сітуацыя ў некаторых гарадах была блізкай да ўзброенага паўстання, аднак на тэрыторыі Беларусі ў снежні 1905 г. яно не адбылося. Гэта было абумоўлена адноснай нешматлікасцю індустрыяльнага пралетарыяту і моцным уплывам на рабочых прадстаўнікоў дробнабуржуазных партый, якія сталі на шлях зрыву палітычнай стачкі.
Снежаньская забастоўка на Беларусі была падаўлена ўзброенай сілай, што ў значнай меры было прадвырашана паражэннем узброенага паўстання ў Маскве. Пачаўся перыяд паступовага адступлення рэвалюцыі.
Адступленне рэвалюцыі. Пераварот 3 чэрвеня 1907 г. і яго сутнасць.

11 снежня 1905 г. у кульмінацыйны момант барацьбы быў апублікаваны новы закон аб выбарах Дзяржаўнай думы. Адзін голас памешчыка на вьібарах адпавядаў 3,5 галасам гарадской буржуазіі, 15 галасам сялян і 45 галасам рабочых. Шматлікія катэгорыі наёмных работнікаў былі пазбаўлены права голасу.
Тым не менш, ліберальнабуржуазныя партыі заклікалі народныя масы спыніць рэвалюцыйныя выступленні і прыняць удзел у выбарах Думы. Дэмакратычныя партыі спадзяваліся на новы рэвалюцыйны ўздым і прынялі рашэнні байкатаваць выбары. Аднак гэтыя спадзяванні не спраўдзіліся. Да заклікаў дэмакратаў прыслухалася толькі частка рабочых. Сяляне ў цэлым не падтрымалі лозунг байкоту. Яны спадзяваліся, што Дума можа вырашыць аграрнае пытанне, адмяніць непасільныя падаткі. Не зжыла яшчэ канстытуцыйных ілюзій і гарадская дробная буржуазія.
I Дзяржаўная дума пачала работу 27 красавіка 1906 г. Большасць месцаў у Думе заваявалі кадэты (партыя ліберальнаманархічнай буржуазіі). 3 36 дэпутатаў беларускіх губерняў 29 прайшлі ў Думу ад кадэцкай партыі пры падтрымцы канстытуцыйнакаталіцкай партыі, сіяністаў і «Саюза дасягнення раўнапраў'я яўрэяў у Расіі». 3 сямі астатніх дэпутатаў пяць адносілі сябе да беспартыйных, адзін — да сацыялдэмакратаў і адзін — да правых.
Пачатак дзейнасці Дзяржаўнай думы супаў з новым уздымам рэвалюцыйнага руху. На Беларусі ён знайшоў адлюстраванне ў першамайскіх стачках рабочых, адбыўшыхся ў 40 населеных пунктах, а таксама ў выступленнях сялян. Найбольшае распаўсюджанне ў вёсцы ў гэты час набылі забастоўкі сялянпадзёншчыкаў і сельскагаспадарчых рабочых. Яны склалі 37% усіх выступленняў. Найбольш моцны рух быў у Брэсцкім і Гродзенскім уездах Гродзенскай губерні.
Уздым рэвалюцыйнага руху адбіўся і на арміі. Актывізавалася дзейнасць ваеннарэвалюцыйных арганізацый, якія існавалі пры некаторых арганізацыях РСДРП. Выкарыстоўваючы газеты, лістоўкі і вусныя формы агітацыі, яны вялі інтэнсіўную работу сярод салдацкіх мас. Пад уплывам рэвалюцыйнай сацыялдэмакратычнай агітацыі салдаты ўключыліся ў актыўную барацьбу, прад'яўляючы начальству эканамічныя і палітычныя патрабаванні. Мітынгі і сходы салдат у красавіку—ліпені 1906 г. мелі месца ў Гродне, Мінску, Баранавічах, Бабруйску, Брэсцкай і Асавецкай крэпасцях, Кобрыне, КартузБярозе. Пры дапамозе верных царызму вайсковых часцей салдацкія выступленні на Беларусі, як і па ўсёй краіне, былі падаўлены.
Рэвалюцыйны ўздым аказаў пэўны ўплыў і на дзейнасць Дзяржаўнай думы. Цэнтральнае месца ў яе рабоце заняло аграрнае пытанне. Кадэты прапанавалі для абмеркавання законапраект, які прадугледжваў утварэнне дзяржаўнага зямельнага фонду за кошт казённых, удзельных, манастырскіх і часткі прыватнаўласніцкіх зямель, якія здаваліся памешчыкамі ў арэнду або ўвогуле не выкарыстоўваліся імі. Такія землі падлягалі адчужэнню на аснове прымусовага выкупу па «справядлівай» (не рыначнай) цане. Трудавікі і эсэры па гэтым пытанні карэнным чынам разышліся з кадэтамі. Яны выказаліся за ліквідацыю памешчыцкага землеўладання, за перадачу ўсёй зямлі ў агульнанародную ўласнасць і ўвядзенне ўраўнальнага землекарыстання па працоўнай норме. Распараджэнне нацыяналізаванай зямлёю па прапанове эсэраў і трудавікоў павінна было перадавацца на мясцах зямельным камітэтам, выбраным усеагульным, прамым, роўным і тайным галасаваннем, г. зн. фактычна сялянам. Памешчыкі адстойвалі ў Думе прынцып непахіснасці прыватнай зямельнай уласнасці, захаванне памешчыцкага землеўладання.
У ходзе вострых дыскусій на пасяджэннях Думы адбыліся істотныя змены ў партыйнай арыентацыі многіх дэпутатаў ад Беларусі. Толькі 8 з іх падтрымалі пазіцыі кадэтаў. Апошніх ззарознагалоссяў па аграрнаму пытанню пакінуў нават адзін са стваральнікаў Пінскай группы кадэтаў князь ДруцкіЛюбецкі. Значная частка дэпутатаў ад беларускіх губерняў далучылася да фракцыі так званых аўтанамістаў. Яны настойвалі на прадастаўленні аўтаноміі і шырокага абласнога самакіравання для ўкраінскіх, польскіх, прыбалтыйскіх і іншых губерняў, органы якога павінны былі вырашыць на месцы аграрнае пытанне. Польскабеларускія аўтанамісты адстойвалі неабходнасць захавання і памешчыцкай, і сялянскай уласнасці на зямлю. Абсалютная большасць дэпутатаўсялян з Беларусі (11 з 13) не падтрымала праграму нацыяналізацыі зямлі і ўраўнальнага землекарыстання, якая была папулярна ў масах рускага сялянства.
3 прычыны залішняй радыкальнасці пазіцый, з пункту гледжання ўрада і ў сувязі з апазіцыйнымі настроямі ў дачыненні да ўрадавай аграрнай праграмы 9 ліпеня 1906 г. I Дзяржаўная дума была распушчана і назначаны новыя выбары.
Значная колькасць дэпутатаў, найболын з ліку кадэтаў і трудавікоў, неадкладна выехалі ў Выбарг і там падпісалі 10 ліпеня адозву «Народу ад народных прадстаўнікоў», у якой выказалі пратэст супраць сваволу ўрада і заклікалі насельніцтва адмовіцца ад выплаты падаткаў і выканання павіннасцей на карысць дзяржавы. «Выбаргская адозва» атрымала шырокае распаўсюджанне, у тым ліку і на Беларусі. Аднак масавага руху супраціўлення царызму не выклікала. Рэвалюцыйныя партыі і арганізацыі неўзабаве выдалі адозвы «Да арміі і флоту», «Да ўсяго народа» і «Маніфест да ўсяго расійскага сялянства» з заклікам да ўзброенага паўстання. Аднак арганізаваць яго не ўдалося. Асобныя паўстанні матросаў і салдат (СвеаборІ; Кранштат) былі падаўлены. Урад перайшоў да адкрытага ваеннага тэрору.
У такіх умовах палітычныя выступленні рабочых, найперш дэманстрацыі і мітынгі, сталі практычна немагчымымі. Колькасць палітычных стачачнікаў на Беларусі ў ліпені—снежні 1906 г. склала не больш як 1,5 тыс. чалавек. На эканамічнай барацьбе рабочых наступленне контррэваііюцыі адбілася ў меншай ступені. У другой палове 1906 г. у стачках прымалі ўдзел галоўным чынам тыя слаі рабочых, якія пазней за іншых далучыліся да руху: друкары, дрэваапрацоўшчыкі, краўцы і інш. Так, у жніўні баставалі краўцы ў Барысаве і Лідзе, у кастрычніку — краўцы ў Гомелі. Па ўсіх губернях Заходняга краю пракацілася хваля забастовак на шчацінных прадпрыемствах. Забастоўшчыкі патрабавалі ўстанаўлення 8гадзіннага рабочага дня. Прадпрыемцы былі вымушаны пайсці на гэта. У лістападзе забаставалі друкары Гродна, якія патрабавалі павелічэння заработнай платы і ўстанаўлення 8гадзіннага рабочага дня. Баставалі таксама друкары Барысава, мэбелыычыкі Бабруйска, рабочыя кравецкіх майстэрань Мінска і інш. Агульная колькасць удзельнікаў эканамічных стачак на Беларуі ў 1906 г. у параўнанні з 1905 г. знізілася амаль у 2 разы, а размах руху знізіўся з 68 да 28 населеных пунктаў. Павялічылася ўдзельная вага абарончых стачак, паколькі прадпрымальнікі імкнуліся адняць ад рабочых заваёвы папярэдняга часу. У гэтых умовах вырасла значэнне прафсаюзаў, актывізавалася іх дзейнасць. Але ў цэлым і ў 1906 г. пераважная большасць выступленняў (90%) мела наступальны характар. Вынікі барацьбы заставаліся спрыяльнымі для рабочых.
Адной з важнейшых састаўных частак рэвалюцыі быў нацыянальнавызваленчы рух прыгнечаных царызмам народаў, у тым ліку беларускага, мэтай якога з'яўлялася нацыянальнае адраджэнне, барацьба за «пачэсны пасад між народамі». Арганізатарам, ідэйным і палітычным кіраўніком яго ў Беларусі з'яўлялася БСГ.
У пракламацыях 1905 г. БСГ выступала за ўстанаўленне ў Расіі федэратыўнай дэмакратычнай рэспублікі з агульным сеймам (Канстытуцыйным сходам) для ўсіх народаў і прадстаўленне кожнаму народу мець свой сейм, які вёў бы яго справы. Па аграрнаму пытанню яна прапагандавала леванародніцкую ідэю сацыялізацыі зямлі і ўраўняльнага землекарыстання. Сялянам адрасаваліся заклікі сілай забіраць зямлю ад цара, казны і памешчыкаў, рыхтавацца да ўзброенай барацьбы з царскімі войскамі. У сакавіку 1905 г. БСГ разам з эсэрамі склікала ў Мінску сялянскі з'езд, які падтрымаў яе платформу і ўтварыў Беларускі сялянскі саюз, Рашэнні з'езда мелі рэвалюцыйнадэмакратычны характар.
У студзені 1906 г. у Мінску адбыўся другі з'езд БСГ. На ім былі прыняты новая праграма і статут, што дазволіла партыі больш дакладна вызначыць сваю палітычную пазіцыю. У праграме заяўлялася, што БСГ арганізуе «працавітую беднату беларускага краю без адрознення нацыянальнасцей» на барацьбу за канчатковую ліквідацыю капіталістычнага ладу і замену яго сацыялістычным. Бліжэйшай сваёй задачай БСГ абвясціла звяржэнне самадзяржаўя сумесна з пралетарыятам усёй Расіі і выказалася за ўтварэнне Расійскай Федэратыўнай Дэмакратычнай Рэспублікі са свабодным самавызначэннем і культурнанацыянальнай аўтаноміяй для народнасцей, пра І жываючых на яе тэрыторыі. Для Беларусі Грамада патрабавала дзяржаўнай аўтаноміі з мясцовым сеймам у Вільні.
Другі з'езд БСГ адмовіўся ад эсэраўскай ідэі сацыялізацыі зямлі і адобрыў тэзіс аб утварэнні абласнога зямельнага фонду з казённых, удзельных, царкоўных і памешчыцкіх уладанняў, які, на думку кіраўнікоў Грамады, больш адпавядаў патрабаванням аўтаноміі Беларусі.
Ажыццяўленне ўсіх праграмных палітычных і сацыяльных пераўтварэнняў з'езд звязваў з рэвалюцыйным звяржэннем самадзяржаўя і скліканнем Устаноўчага сходу (сейму) для Беларусі на аснове ўсеагульнага, роўнага, прамога і тайнага выбарчага права. Ён павінен быў выпрацаваць і ўмовы адчужэння памешчыцкай зямлі і надзялення сялян зямлёй на правах пажыццёвай арэнды.
Асноўным аб'ектам дзейнасці БСГ паранейшаму была вёска. Партыя арганізоўвала сельскагаспадарчыя забастоўкі, мітынгі, сходы. У ліпені 1906 г. у вёсцы Мікалаеўшчына на Стаўбцоўшчыне па ініцыятыве Грамады быў праведзены нелегальны настаўніцкі з'езд. Сярод яго ўдзельнікаў і арганізатараў быў Я. Колас. З'езд вызначыў, што галоўнай мэтай народнага настаўніцтва з'яўляецца барацьба за звяржэнне самадзяржаўя.
У верасні 1906г. БСГ пачала выдаваць легальную тыднёвую газету «Наша доля», але зза вельмі радыкальнай пазіцыі і супярэчнасцей у рэдакцыі газета ў хуткім часе спыніла сваё існаванне. У лістападзе 1906 г. кіраўнікі БСГ наладзілі выданне новай легальнай газеты «Наша ніва», якая ў далейшым адыграла значную ролю ў развіцці беларускай нацыянальнай культуры.
У канцы 1906— пачатку 1907 г. у абстаноўцы спаду рэвалюцыйнага руху і ўзмацнення чарнасоценнай рэакцыі і рэпрэсій царызму адбыліся выбары ў II Дзяржаўную думу. У сувязі са зменай абстаноўкі і спадам рэвалюцыі ўсе партыі дэмакратычнага лагера адмовіліся ад тактыкі байкоту і прынялі ўдзел у выбарчай кампаніі. Аднак магчымасці для іх дзейнасці былі крайне абмежаваныя. Тым не менш, ад Цэнтральнай Расіі, Закаўказзя і некаторых іншых рэгіёнаў у Думу былі выбраны левыя дэпутаты.
На Беларусі арганізацыі РСДРП, Бунда, ПСР, БСГ выкрывалі рэакцыйную шавіністычную сутнасць палітыкі царызму і пазіцыі правых, чарнасоценных і акцябрысцкіх арганізацый, якія тут выступалі ў адным блоку. Каб супрацьстаяць іх націску, арганізацыі левых партый ў некаторых гарадах заключылі пагадненні аб выстаўленні агульных спісаў кандыдатаў. У Мінску ў перадвыбарны камітэт левых у кастрычніку 1906 г. увайшлі прадстаўнікі мясцовых арганізацый РСДРП, Бунда, ПСР і БСГ, а таксама і група беспартыйных рабочых. Дзякуючы аб'яднанню сваіх сіл, левы блок на гарадскіх выбарах у Мінску ў студзені 1907 г. атрымаў перамогу. Аднак вынікі гэтых выбараў неўзабаве былі скасаваны.
У беларускіх губернях надзвычайную актыўнасць у час выбараў праявілі ўрадавыя партыі — чарнасоценцы і акцябрысты, якія абапіраліся на прамую падтрымку дзяржаўных органаў і праваслаўнай царквы. Яны вялі шавіністычную прапаганду, нацкоўвалі беларусаў і рускіх на яўрэяў і палякаў.
Польскімі памешчыкамі былі створаны польскія выбарчыя камітэты, якія ў сваю чаргу вялі нацыяналістычную прапаганду. На выбарах у II Думу на Беларусі перамаглі дзве шавіністычнаклерыкальныя групоўкі — руская акцябрысцкачарнасоценная і польская аўтанамісцкая.
Удзел у выбарах левых партый прывёў да таго, што новая Дума, якая пачала сваю дзейнасць 20 лютага 1907 г, аказалася больш левай, чым першая.
Колькасць кадэтаў у ёй паменшылася амаль удвая, сацыялдэмакраты павялічылі сваё прадстаўніцтва з 18 да 65 дэпутатаў. Ад 5 беларускіх губерняў у II Думу былі выбраны 36 дэпутатаў (у тым ліку 13 паме;шчыкаў, 3 прадстаўнікі духавенства, 4 інтэлігенты і 16 сялян). У параўнанні з I Думай у новай Думе павялічылася колькасць дэпутатаў ад памешчыкаў і сялян. Гэта сведчыла аб адыходзе значнай часткі беларускага сялянства ад кадэтаў і аб далейшым размежаванні сіл рэвалюцыі і контррэвалюцыі.
Галоўным пытаннем, якое абмяркоўвалася ў II Думе больш двух месяцаў, было аграрнае. Сялянскія дэпутаты рашуча патрабавалі ў адпаведнасці з наказамі сваіх выбаршчыкаў поўнага знішчэння памешчыцкага землеўладання і ўсіх рэшткаў прыгонніцтва.
Вясною 1907 г. у перыяд дзейнасці 11 Дзяржаўнай думы ў Расіі зноў назіраўся адносны ўздым рэвалюцыйнага руху. На Беларусі, як і ў 1906 г, ён праявіўся ў першамайскіх стачках рабочых, якія былі праведзены ў 21 населеным пункце, у тым ліку ў Мінску, Віцебску, Гомелі, Смаргоні, Лідзе, Пінску, Оршы і інш. У эканамічнай барацьбе рабочых у параўнанні з апошнімі месяцамі 1906 г. уздыму не заўважалася.
Карыстаючыся спадам рабочага руху, буржуазія пераходзіла ў наступленне. Прадпрыемцы зніжалі заработную плату, падаўжалі рабочы дзень, аб'яўлялі лакаўты, забаранялі рабочым уступаць у прафсаюзы. Шырока выкарыстоўваў лакаўты на Беларусі і ў Літве сіндыкат уладальнікаў гарбарных заводаў ПаўночнаЗаходняга краю. Лакаўты былі аб'яўлены на гарбарных заводах Віцебска, Смаргоні, Магілёва, Бешанковіч і іншых гарадоў і мястэчак. У Брэсце ўладальнікі кравецкіх майстэрань аб'явілі лакаўт 200 рабочых. У Бабруйску быў аб'яўлены лакаўт у большасці майстэрань горада: шавецкіх, кравецкіх, сталярных і інш. Лакаўт працягваўся больш за месяц. Хваля лакаўтаў цяжка адбілася на становішчы рабочага класа. Тысячы рабочых сталі беспрацоўнымі.
Уздым рабочага руху ў другім квартале (красавік—чэрвень) 1907 г, які супаў з перыядам работы II Дзяржаўнай думы, выклікаў узмацненне сялянскага руху вясной і ў пачатку лета 1907 г. Уздым сялянскага руху быў невысокі. Акрамя таго, ён не ахапіў усёй тэрыторыі Беларусі. У Магілёўскай і Віленскай губернях масавага сялянскага руху ўжо не было. У пачатку 1907 г. галоўнай формай сялянскага руху былі парубкі лесу. Вясной адбываліся патравы і пасьба жывёлы на памешчыцкіх землях (у Полацкім, Лепельскім, Слуцкім і Брэсцкім уездах).
Забастовачны рух у 1907 г. не атрымаў шырокага развіцця. Адбываліся асобныя забастоўкі падзёншчыкаў у Рэчыцкім, Бабруйскім, Дрысенскім уездах. Рэзка скараціліся найбольш актыўныя формы барацьбы — захоп зямлі, разгром маёнткаў. У Віцебскай губерні найбольш распаўсюджанай формай сялянскага пратэсту былі адмовы ад выплаты падаткаў і павіннасцей. Такім чынам, у 1907 г. не толькі зменшылася агульная колькасць выступленняў, але адбылося і рэзкае скарачэнне масавых адкрытых і найбольш рашучых форм барацьбы. Усё гэта сведчыла аб далейшым спадзе і заіуханні сялянскага руху. У 1907 г. аслабеў і салдацкі рух. Гэта бачыў і адпаведным чынам улічваў у сваёй палітыцы царскі ўрад.
На вопыце дзейнасці I і II Дзяржаўных дум ён пераканаўся ў непрыдатнасці выбарчага закона ад 11 снежня 1905 г. Распусціўшы I Думу, урад атрымаў II Думу, значна больш рэвалюцыйную, чым першая. Таму было вырашана не толькі распусціць і яе, але і змяніць выбарчы закон, што супярэчыла Асноўным законам. Тым не менш, царызм пайшоў на гэты крок. 3 чэрвеня 1907 г. царскі ўрад разагнаў II Дзяржаўную думу і арыштаваў сацыялдэмакратычную фракцыю. Адначасова быў апублікаваны новы выбарчы закон, які яшчэ больш абмяжоўваў правы рабочых і сялян і забяспечваў поўнае панаванне ў Думе памешчыкаў і буйной буржуазіі. Новы выбарчы закон быў выдадзены ў парушэнне асноўнага палажэння маніфеста 17 кастрычніка, без згоды Думы.
Пераварот 3 чэрвеня сведчыў пра паражэнне рэвалюцыі і наступленне рэакцыі.
Прычыны паражэння рэвалюцыі 1905 – 1907 г., яе вынікі і значэнне.
Нягледзячы на велізарны размах стачачнай барацьбы рабочага класа і сялянскага руху, першая руская буржуазнадэмакратычная рэвалюцыя пацярпела паражэнне. Адной з галоўных прычын яе паражэння было тое, што ў той час яшчэ не склаўся трывалы саюз рабочага класа з сялянствам. Хоць саюз пралетарыяту і сялянства ажыццяўляўся на працягу ўсёй рэвалюцыі, ён быў неаформлены, рэвалюцыйныя сілы недастаткова арганізаваны. Выступленні рабочага класа, сялян і салдат не зліліся ў адзіны рэвалюцыйны паток.
Сяляне дзейнічалі распылена і недастаткова наступальна. Большая іх частка ўскладала надзеі на цара, або на Дзяржаўную думу. Настроі сялян адбіліся на паводзінах арміі, якая складалася ў асноўным з сялян. Хоць у многіх часцях царскай арміі адбыліся паўстанні, большасць салдат выконвала загады камандавання пры падаўленні рэвалюцыйнага руху рабочага класа і сялянства.
Рабочы клас дзейнічаў недастаткова дружна і арганізавана. Нераўнамерна ўступаў у барацьбу пралетарыят у асобных раёнах краіны, болып адсталыя слаі рабочых вельмі марудна ўцягваліся ў рэвалюцыйны рух. Гэта ў значнай ступені тлумачыцца тым, што адсутнічала неабходнае адзінства партыі рабочага класа — РСДРП.
Ліберальная буржуазія і яе палітычныя партыі, перш за ўсё кадэты, на словах выступалі прыхільнікамі свабоды і дэмакратыі, а на справе шукалі здзелкі з царызмам супраць рэвалюцыі.
Замежная буржуазія, спалохаўшыся страты капіталаў, укладзеных у прамысловасць і банкі Расіі, атаксама пашырэння рэвалюцыі на іншыя краіны, выдала царызму буйныя пазыкі. Заключэнне міру з Японіяй (у жніўні 1905 г.) таксама садзейнічала ўмацаванню царызму і аблегчыла яму барацьбу з рэвалюцыяй.
Нягледзячы на паражэнне, першая руская рэвалюцыя нанесла ўдар па царызму. Рабочы клас і сялянства прымусілі царызм, памешчыкаў і буржуазію пайсці на ўступкі. У асобных галінах прамысловасці была павышана заработная плата, скарочаны рабочы дзень, зніжаны штрафы. Былі легалізаваны прафсаюзы. Царызм быў вымушаны адмяніць выкупныя плацяжы, а памешчыкі — знізіць арэндныя і прадажныя цэны на зямлю. Былі адменены таксама некаторыя саслоўныя абмежаванні для сялянства. Рэвалюцыя прымусіла царызм стварыць прадстаўнічую ўстанову — Дзяржаўную думу. Усё гэта азначала далейшы крок па шляху ператварэння Расіі з феадальнай у буржуазную манархію. Але галоўная мэта рэвалюцыі — звяржэнне царызму — не была дасягнута. Перад рабочым класам і народнымі масамі паранейшаму стаяла задача знішчэння царызму і памешчыцкага землеўладання і іншых рэштак феадальнапрыгонніцкага ладу.
Першая руская рэвалюцыя адыграла значную ролю ў жыцці беларускага народа, як і іншых народаў Расіі. Яна ўзняла шырокія слаі працоўных мас беларусаў да актыўнай барацьбы за сваё сацыяльнае і нацыянальнае разняволенне. У ходзе рэвалюцыі беларускі пралетарыят актыўна ўдзельнічаў у агульнарасійскіх выступленнях рабочага класа. Беларускае сялянства ўпершыню ўзнялося на барацьбу супраць памешчыкаў у масавых маштабах.
Барацьба супраць сацыяльнага прыгнёту суправаджалася ростам нацыянальнай самасвядомасці. Гэта выклікала ўздым творчых сіл народа, шпаркае развіццё яго літаратуры, мовы, тэатра, народнай паэтычнай творчасці.
Амаль да кастрычніка 1917 г. грамадскапалітычнае і культурнае развіццё беларускага народа ішло пад уплывам рэвалюцыі 1905—1907 гг.

